Tirane me 8 Maj 2012

Rregullore e Klubit Rotary Tirana West
Neni 1

Përcaktime
1.Këshilli:

Këshilli i Drejtuesve/Drejtorëve të këtij klubi.

2.Drejtues:

Anëtar i Këshillit të Drejtuesve të këtij klubi.

3.Anëtar:

Anëtar i këtij klubi, jo anëtar nderi.

4.RI:


Rotary International.

5.Vit:


Periudha 12-mujore që fillon më 1 korrik.
Neni 2

Këshilli


Organi drejtues i këtij klubi do të jetë këshilli i përbërë nga 11 anëtarë të këtij klubi, që janë: presidenti, presidenti i sapo larguar, presidenti i zgjedhur (ose presidenti i caktuar, nëse nuk është zgjedhur një pasues), zëvendëspresidenti, sekretari, thesartari dhe shefi i protokollit. Me dëshirën e këshillit, mund të shtohen gjithashtu të gjithe drejtuesit e zgjedhur në përputhje me nenin 3, pika 1 të kësaj rregulloreje.
Neni 3

Zgjedhja e antarëve të këshillit dhe drejtorëve

Pika 1 – Në një takim të rregullt një muaj përpara takimit për zgjedhjen e drejtuesve, drejtuesi i takimit kërkon nga anëtarë të klubit kandidatura për president, zëvendëspresident, sekretar, thesartar dhe  2 drejtorë. Kandidaturat mund të prezantohen nga një komision propozues ose nga anëtarë të klubit jashtë tij, nga secili apo nga të dy, si të vendosë klubi. Nëse vendoset të përdoret një komision propozues, ky komision do të caktohet si ta vendosë klubi. Kandidaturat e propozuara sipas rregullit vendosen në një fletë votimi në rend alfabetik nën secilin pozicion dhe duhet të votohen në mbledhjen vjetore. Kandidatët për president, zëvendëspresident, sekretar dhe thesartar që marrin shumicën e votave deklarohen të zgjedhur për pozicionin përkatës.  2 kandidatët për drejtorë që marrin shumicë të votave deklarohen të zgjedhur si drejtorë. Kandidati për president i zgjedhur me një votim të tillë do të jetë president i emëruar. Ky do të marrë titullin e presidentit të zgjedhur më 1 korrikun që vjen pas zgjedhjes dhe do të shërbejë si drejtues gjatë atij viti. Më 1 korrikun tjetër, presidenti i zgjedhur ze pozicionin e presidentit.
Pika 2 – Drejtuesit dhe drejtorët përbëjnë këshillin. Brenda një jave pas zgjedhjes së tyre, drejtorët e zgjedhur takohen dhe zgjedhin një anëtar të klubit të luajë rolin si shef protokolli.
Pika 3 – Një vend bosh në këshill apo në çfarëdo pozicioni do të plotësohet nga drejtorët e tjerë.
Pika 4 – Një vend bosh në pozicionin e çfarëdo drejtuesi të zgjedhur apo drejtori të zgjedhur do të plotësohet nga drejtorë e tjerë të zgjedhur.
Neni 4

Detyrat e drejtuesve 

Pika 1 – Presidenti. Do të jetë detyra e presidentit të kryesojë takimet e klubit dhe të këshillit dhe të kryejë detyra të tjera që rëndom i përkasin pozicionit të presidentit.
Pika 2 – Presidenti i sapo larguar. Do të jetë detyra e presidentit të sapo larguar të shërbejë si drejtor dhe të kryejë detyra të tjera që mund t’i caktohen nga presidenti apo këshilli.
Pika 3 – Presidenti i zgjedhur. Do të jetë detyra e presidentit të zgjedhur të shërbejë si drejtor dhe të kryejë detyra të tjera siç mund të jepen nga presidenti apo këshilli.
Pika 4 – Zëvendëspresidenti. Do të jetë detyra e zëvendëspresidentit të kryesojë takimet e klubit dhe të këshillit në mungesë të presidentit dhe të kryejë detyra të tjera që i përkasin pozicionit të zëvendëspresidentit.
Pika 5 – Sekretari. Do të jetë detyra e sekretarit të mbajë regjistrin e anëtarësisë; të regjistrojë pjesëmarrjen në takime; të dërgojë njoftime për takime të klubit, këshillit dhe komisioneve; të mbajë dhe të ruajë procesverbalet e atyre takimeve; të raportojë siç kërkohet tek RI, duke përfshirë raportet gjashtëmujore të anëtarësisë më 1 janar dhe më 1 korrik të çdo viti, që do të përfshijnë kuotat për frymë për të gjithë anëtarët dhe kuotat e ndërmjetme për anëtarë aktivë, të cilët janë bërë pjesë e anëtarësisë në klub pas raportimit gjashtëmujore në fillim të korrikut apo janarit; të raportojë ndryshimet në anëtarësi; të japë raportin mujor të pjesëmarrjes, i cili duhet t’i dërgohet guvernatorit të distriktit brenda 15 ditësh nga takimi i fundit i muajit; të mbledhë dhe të dërgojë abonimet në revistën zyrtare të RI dhe të kryejë detyra të tjera që zakonisht i përkasin pozicionit të sekretarit. 
Seksioni 6 – Thesartari. Do të jetë detyra e thesartarit të ketë nën kujdes të gjithë fondet, të japë llogari vjetore për to para klubit dhe çdo kohë tjetër me kërkesën e këshillit dhe të kryejë detyra të tjera që i përkasin pozicionit të thesartarit. Kur lë detyrën, thesartari i dorëzon thesartarit pasardhës apo presidentit  të gjitha fondet, librat e llogarisë dhe çdo pasuri tjetër të klubit. 
Seksioni 7 – Shefi i protokollit. Detyrat e shefit të protokollit do të jenë ato që caktohen zakonisht për një pozicion të tillë dhe detyra të tjera siç mund t’i caktohen nga presidenti apo këshilli.
Neni 5

Takimet

Pika 1 – Takimi vjetor. Një takim vjetor i këtij klubi do të mbahet më nentor çdo vit, kohë në të cilën do të bëhet zgjedhja e drejtuesve dhe drejtorëve që do të shërbejnë për vitin pasardhës.

___________________
(Shënim: Neni 6, pika 2 e Statutit Standard të Klubit Rotary përcakton: “Një takim vjetor për zgjedhjen e drejtuesve do të mbahet jo më vonë se 31 dhjetori…”)
Pika 2 – Takimet e rregullta javore të këtij klubi do të mbahen ditën e enjte, ne Hotel Mondial  në orën 6 mbasdite.

Të gjithë anëtarët e klubit do të njoftohen në kohën e duhur për ndryshime apo anullime të takimit të rregullt. Të gjithë anëtarët, me përjashtim të anëtarëve të nderit (apo anëtari që i është dhënë lejë sipas statutit standard të klubit Rotary), ditën e takimit të rregullt, duhet të llogariten si të pranishëm apo të munguar dhe pjesëmarrja duhet të shënohet duke marrë të qenë praninë e anëtarit për të paktën gjashtëdhjetë (60) për qind të kohës kushtuar takimit të rregullt, qoftë në këtë klub apo në ndonjë klub tjetër Rotary, ose si përcaktohet ndryshe në statutin standard të klubit Rotary, neni 9, pikat 1 dhe 2.
Pika 3 – Një e treta e anëtarësisë do të përbëjë kuorumin në takimet vjetore dhe të rregullta të këtij klubi.  
Pika 4 – Takimet e rregullta të këshillit do të mbahen te enjten e pare  të çdo muaji.

Takime të veçanta të këshillit do të thirren nga presidenti, kurdoherë që gjykohet e nevojshme, ose me kërkesë të dy (2) drejtuesve, pasi të jetë bërë njoftimi i duhur.
Pika 5 – Një shumicë e drejtuesve do të përbëjë kuorumin për këshillin.
Neni 6 
Tarifa dhe detyrime (kuota)

Pika 1 – Tarifa e pranimit do të jetë Euro 150 që paguhet përpara se aplikanti të cilësohet si anëtar, me përjashtim të rastit siç përshkruhet në statutin standard të klubit Rotary, neni 11.
Pika 2 – Kuota e anëtarësisë do të jetë Euro  120 në vit, e pagueshme çdo gjashtë muaj në ditën e parë të korrikut dhe të janarit, me mirëkuptimin se një pjesë e çdo pagese gjashtë-mujore do të përdoret për abonimin e çdo anëtari në revisten zyrtare të RI. 
Neni 7 
Mënyra e votimit
Veprimtaria e këtij klubi do të rregullohet nëpërmjet votimit me gojë*, me përjashtim të zgjedhjes së drejtuesve dhe drejtorëve, që do të bëhet me fletë votimi. Këshilli mund të vendosë që një rezolutë specifike t’i nënështrohet votimit me fletë votimi në vend të votimit me gojë.

______________
*Shënim: Votim me gojë quhet kur votimi nga klubi kryhet me zë.
Neni 8 
Rrugët e Shërbimit
Rrugët e Shërbimit janë kuadri filozofik dhe praktik për punën e këtij klubi Rotary. Ato janë Shërbimi në klub, Shërbimi profesional, Shërbimi në komunitet, Shërbimi ndërkombëtar dhe Shërbimi për brezat e rinj. Ky klub do të jetë aktiv në secilën prej Rrugëve të Shërbimit.
Neni 9 
Komisionet
Komisionet e klubit ngarkohen me zbatimin e objektivave vjetore dhe afatgjatë të klubit. Presidenti i zgjedhur, presidenti dhe presidenti i sapo larguar duhet të punojnë së bashku për të siguruar vazhdimësinë e lidershipit dhe planifikimit pasardhës. Kur është e mundshme, anëtarët e komisionit duhet të caktohen në të njëjtin komision për tre vjet për të siguruar vijueshmëri. Presidenti i zgjedhur është përgjegjës për caktimin e anëtarëve të komisionit për të plotësuar vendet bosh, për caktimin e kryetarëve të komisioneve dhe zhvillimin e takimeve planifikuese përpara fillimit të vitit të tij në detyrë. Rekomandohet që kryetari të ketë përvojë të mëparshme si anëtar i komisionit. Komisione të përhershme duhet të caktohen si më poshtë:

· Komisioni i anëtarësisë

Ky komision duhet të zhvillojë dhe të zbatojë një plan të përgjithshëm për rekrutimin dhe ruajtjen e anëtarëve.

· Komisioni i marëdhënieve publike

Ky komision duhet të zhvillojë dhe të zbatojë plane për t’i dhënë publikut informacion rreth Rotary-t dhe të promovojë projektet e shërbimit dhe veprimtaritë e klubit.

· Komisioni i administrimit

Ky komision duhet të kryejë veprimtari lidhur me veprimin efektiv të klubit.

· Komisioni i projekteve të shërbimit

Ky komision duhet të zhvillojë dhe të zbatojë projekte arsimore, humanitare dhe profesionale që prekin nevojat e komunitetit të vet dhe komuniteteve në vende të tjera.

· Komisioni i Fondacionit Rotary

Ky komision duhet të zhvillojë dhe të zbatojë plane për të mbështetur Fondacionin Rotary nëpërmjet kontributeve financiare dhe programeve të pjesëmarrjes.

Komisione ad hoc (të posaçëm) shtesë mund të caktohen sipas nevojës.

(a)Presidenti, për shkak të detyrës, do të jetë anëtar i të gjithë komisioneve dhe, si i tillë, do të ketë të gjitha privilegjet e anëtarëve aty.

(b)Secili komision do të rregullojë veprimtarinë e vet sipas detyrave që i takojnë me këtë rregullore dhe veprimtari shtesë që mund t’i jepen nga presidenti apo këshilli. Me përjashtim të rastit kur jepet autoritet i posaçëm nga këshilli, këto komisione nuk do të veprojnë derisa të jetë paraqitur një raport dhe të jetë aprovuar nga këshilli.

(c)Çdo kryetar do të jetë përgjegjës për takimet e rregullta dhe veprimtaritë e komisionit, do të mbikëqyrë dhe koordinojë punën e komisionit dhe do t’i raportojë këshillit për të gjitha veprimtaritë e komisionit.

_______________
(Shënim: Struktura e mësipërme e komisionit është në përputhje si me Planin e Lidershipit të Distriktit ashtu edhe me Planin e Lidershipit të Klubit. Klubet kanë të drejtën të krijojnë çfarëdo komisioni që u kërkohet për të përmbushur me efektivitet nevojat e veta për shërbim dhe miqësi. Një listë shembujsh për komisione të tillë fakultativë gjendet në Manual i Komisionit të Klubit. Një klub mund të krijojë një strukturë të ndryshme komisioni sipas nevojës.)
Neni 10 
Detyrat e komisioneve
Detyrat e të gjithë komisioneve do të vendosen dhe shqyrtohen nga presidenti për vitin e tij. Kur përpunon planet për vitin, presidenti ka parasysh materialet e duhura të RI dhe Rrugëve të Shërbimit në deklarimin e detyrave të secilit komision. 

Çdo komision do të ketë një mandat të posaçëm, synime qartësisht të përcaktuara dhe plane veprimi të vendosura nga fillimi i secilit vit për zbatim gjatë gjithë vitit. Do të jetë përgjegjësi parësore e presidentit të zgjedhur që të sigurojë lidershipin e nevojshëm për të përgatitur një rekomandim për komisionet e klubit, mandatet, synimet dhe planet për prezantim këshillit qysh përpara fillimit të vitit, siç thuhet më lart. 
Neni 11
Leja e mungesës
Me kërkesë me shkrim drejtuar këshillit, duke paraqitur shkaqe të arsyeshme dhe të mjaftueshme, leja e mungesës mund të jepet, duke justifikuar mospjesëmarrjen e anëtarit në takimet e klubit për një kohë jo më të gjatë se dymbëdhjetë muaj.

______________________

(Shënim: Një lejë e tillë mungese vepron për të parandaluar një dënim për anëtarësi; ajo nuk vepron për t’i dhënë klubit justifikim për pjesëmarrjen e anëtarëve. Nëse anëtari nuk merr pjesë në takimin e rregullt të një klubi tjetër, anëtari që ka marrë lejen duhet të shënohet si i munguar me përjashtimin që mungesa e autorizuar sipas klauzolave të Statutit Standard të Klubit Rotary nuk shënohet në regjistrin e pjesëmarrjes së klubit.) 
Neni 12
Financat

Pika 1 – Para fillimit të çdo viti financiar, këshilli do të përgatitë një buxhet të të ardhurave dhe shpenzimeve për vitin, i cili do të mbetet si kufiri i shpenzimeve për këto qëllime, nëse nuk urdhërohet ndryshe nga këshilli. Buxheti do të ndahet në dy pjesë të veçanta: një përsa i  përket veprimeve të klubit dhe një përsa i përket veprimeve mirëbërëse/shërbimi.
Pika 2 – Thesartari do të depozitojë të gjitha fondet e klubit në një bankë, të caktuar nga këshilli. Fondet e klubit do të ndahen në dy pjesë të veçanta: veprime klubi dhe projekte shërbimi.
Pika 3 – Të gjitha faturat do të paguhen nga thesartari apo drejtues tjetër i autorizuar vetëm kur aprovohen nga dy drejtues të tjerë.
Pika 4 – Një herë çdo vit, do të bëhet një bilanc i përgjithshëm i të gjitha transaksioneve financiare nga një person i kualifikuar.
Pika 5 – Drejtuesit që janë ngarkuar të mbajnë apo të kontrollojnë fondet e klubit duhet të paraqesin garancinë që kërkohet nga këshilli për sigurimin e fondeve të klubit. Shpenzimet që kanë të bëjnë me garancinë përballohen nga klubi. 
Pika 6 – Viti financiar i këtij klubi do të shtrihet nga 1 korriku deri më 30 qershor dhe për mbledhjen e kuotave të anëtarëve do të ndahet  në dy (2) periudha gjshtë-mujore: nga 1 korriku deri më 31 dhjetor dhe nga 1 janari deri më 30 qershor. Pagesa e kuotave dhe abonimet në revistën zyrtare të RI do të bëhen më 1 korrik dhe 1 janar të çdo viti në bazë të anëtarësisë së klubit në ato data.

Neni 13 
Mënyra e zgjedhjes së anëtarëve

Pika 1 – Emri i anëtarit të mundshëm, propozuar nga një anëtar aktiv i klubit, do t’i paraqitet këshillit me shkrim, nëpërmjet sekretarit të klubit. Një ish-anëtar apo i tranferuar nga një klub tjetër mund të propozohet për anëtar aktiv nga klubi i mëparshëm. Propozimi do të mbahet i fshehtë me përjashtim kur parashikohet ndryshe në këtë procedurë.
Pika 2 – Këshilli do të sigurohet që propozimi përmbush të gjitha kërkesat e statutit standard të klubit Rotary për klasifikimin dhe anëtarësinë.
Pika 3 – Këshilli do të aprovojë apo mos aprovojë propozimin brenda 30 ditësh nga paraqitja e tij dhe do të njoftojë propozuesin, nëpërmjet sekretarit të klubit, për vendimin e tij.
Pika 4 – Nëse vendimi i këshillit është i favorshëm, anëtari i mundshëm do të informohet për qëllimet e Rotary-t dhe për privilegjet dhe përgjegjësitë e anëtarësisë, dhe pasi të jetë bërë kjo anëtarit të mundshëm do t’i  kërkohet të nënëshkruajë formularin e propozimit dhe të lejojë që emri i tij/i saj dhe klasifikimi i propozuar t’i bëhen të ditura klubit.
Pika 5 – Nëse këshilli nuk merr kundërshtim me shkrim për propozimin, ku deklarohen arsyet, nga ndonjë anëtar i klubit (përveç atyre të nderit) brenda 7 ditësh pas shpalljes së informacionit për anëtarin e mundshëm, ai person, me të bërë pagesën e tarifës së pranimit (nëse nuk është për anëtar nderi) siç përshkruhet në këtë rregullore, do të konsiderohet i zgjedhur si anëtar.

Nëse është depozituar kundërshtim pranë këshillit, ai do të votojë këtë çështje në takimin e tij të ardhshëm. Nëse aprovohet, megjithë kundërshtimin, anëtari i propozuar, me të bërë pagesën e tarifës së pranimit (nëse nuk është për anëtar nderi), do të konsiderohet i zgjedhur si anëtar.
Pika 6 – Pas zgjedhjes, presidenti do të marrë masat për prezantimin e anëtarit të ri, kartën e anëtarësisë dhe literaturën e Rotary-t për anëtarë të rinj. Veç kësaj, presidenti ose sekretari do të përcjellin të dhënat e anëtarit të ri në RI dhe presidenti do të caktojë një anëtar të ndihmojë në përfshirjen e anëtarit të ri në klub si edhe ta caktojë anëtarin e ri në një projekt apo detyrë në klub.
Pika 7 – Klubi mund të zgjedhë, në përputhje me statutin standard të klubit Rotary, anëtarë nderi të propozuar nga këshilli.

Neni 14
Rezolutat
Klubi nuk do të marrë në shqyrtim një rezolutë apo mocion që e angazhon klubin në ndonjë çështje derisa këshilli ta ketë marrë në shqyrtim. Rezoluta apo mocione të tillë, nëse paraqiten në një takim klubi, do t’i përcillen këshillit pa diskutim.

Neni 15
Rendi i veprimtarive
Fillimi me rregull i takimit.

Prezantimi i vizitorëve.

Korespondenca, njoftime dhe informacion mbi Rotary-n.

Raportime të komisioneve, nëse ka.

Veprimtari të papërfunduara

Veprimtari të reja

Mbajtje fjale apo rubrika të tjera të programit

Mbyllja 

Neni 16 
Amendamentet
Kjo rregullore mund të amendohet në çfarëdo takimi të rregullt me kuorum të pranishëm, me dy të tretat e votave të të gjithë anëtarëve të pranishëm, me kusht që njoftimi për amendamentin e propozuar t’i jetë dërguar çdo anëtari të paktën dhjetë (10) ditë përpara një takimi të tillë. Kësaj rregulloreje nuk mund t’i bëhet asnjë amendament apo shtesë, që nuk është në përputhje me statutin standard të klubit Rotary dhe me statutin dhe rregulloren e RI. 
